
	ఆ.	
ఎదురు వెట్టి వేడ్కఁ జదరంగ మాడెడు

పగిది నీకుఁ గల్గు పడుపుఁగూటి

సొమ్మొసంగి చేరరమ్మన్నఁ గైకొను

నట్టివాఁడు ముద్దుపట్టి వినుము.

	సీ.	
పండ్లు తోమఁడు గుదప్రక్షాళనము సేయఁ

            డమవసనాఁ డైన హరిదినంబు

నం దైనఁ గడు నూరబందిమాంసము లేక

            కూడు భుజింపఁడు గురుముఖంబు

గాఁడు తమ్ములఁ జేరనీఁడు సత్కవులకు

            వైశ్యుల పెండ్లిండ్లవలన వచ్చు

కట్నముల్ తా దురాగ్రహమున లంకించి

            లంజెల కిచ్చును లజ్జమాలి.



	 







	గీ.	
వినయమునఁ దండ్రి తద్దినమునను విప్రుఁ

బిలిచి యొకకాసు తవ్వెడు బియ్య మీఁడు

పతితుఁడును లోభి చింతలపాటి నీల

రాజు, ఛీ ఛీ యతనిమీఁద మో జదేల?

	ఉ.	
పూచిన శాల్మలీద్రుమముఁ బోలిన లోహితదీర్ఘదేహమున్

గాచసమానపీతరచిఁ గ్రాలెడు కొంచెపుఁ గన్నుదోయి జ్యే

ష్టాచపలాక్షి వ్రేలెడు విశాలతరాస్యముఁ గల్గువాని సం

కోచములేక చూచి వలగొంటివె? వారవధూశిరోమణీ.

	క.	
సానులకు గబ్బిబెబ్బులి

పూని కనుంగొనినవాఁడు పోనీఁడు గదే

హాని యొనరించు హా! రతి

కూన! సరగఁ బాఱిపొమ్ము కొట్టామునకున్.

	తే.	
నల్లమందును గంజాయి కల్లుఁబోతు

పిచ్చుకల మెక్కి నిను వాఁడు పిత్త దెంగు

పత్త చినిఁగిన విడువఁడే పాపి వాని

దుడ్డువలె నుండు మొడ్డపై దుంగ లెత్త!

		 ఈ పేజీలో చివరి మార్పు 20 జూన్ 2022న 10:12కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

